
1.

Alhamdulillah bersyukur kita ke hadrat Allah SWT kerana dengan
limpah kurnia-Nya, kita dapat bersama-sama pada hari ini dalam
Festival Muzik IPMA bersempena Sambutan 60 Tahun MARA yang
merupakan satu perjalanan yang penuh makna dalam membina

bangsa dan memartabatkan masyarakat.

Enam dekad yang lalu, MARA bermula dengan satu visi yang jelas
daripada satu perjuangan lahir jutaan harapan demi masa depan
anak bangsa. Hari ini, sebagai pelajar Institusi Pendidikan MARA,
sedarlah bahawa peluang yang anda nikmati bukan hadir dengan
mudah, tetapi lahir daripada pengorbanan, kepercayaan dan
amanah yang dipikul MARA selama 60 tahun untuk memastikan
generasi Bumiputera mampu berdiri sama tinggi dan melangkah
lebih jauh.

Anak-pelajar yang saya kasihi sekalian,

3.

Hari ini, MARA telah berkembang menjadi tonggak penting dalam
pendidikan, keusahawanan dan pembangunan sosioekonomi
Bumiputera. Kejayaan yang kita raikan bukan hanya kejayaan

MARA, tetapi kejayaan kalian semua.



Namun anak-anak sekalian, kejayaan ini menuntut tanggungjawab.
Hargailah segala kemudahan, bimbingan dan peluang yang
diberikan dengan belajar bersungguh-sungguh, menjaga disiplin,
membina akhlak dan menanam azam untuk suatu hari nanti

menyumbang kembali kepada masyarakat dan negara.

Dalam kita mengejar kecemerlangan akademik dan kemahiran
teknikal, MARA tidak pernah melupakan pembangunan insan yang
seimbang dan menyeluruh. Justeru, program seperti festival muzik
pada hari ini bukan sekadar hiburan, tetapi lambang perpaduan,

kreativiti dan penghargaan terhadap perjalanan panjang MARA.

Anak-anak pelajar sekalian, hargailah pengorbanan 60 tahun
MARA, dan bersedia menyambung legasi kecemerlangan ini

dengan penuh rasa tanggungjawab dan rasa syukur.

Saya ingin mengucapkan tahniah dan syabas kepada MARA atas
kejayaan penganjuran Festival Muzik ini yang melibatkan Institusi
Pendidikan MARA (IPMA) seperti KPM, KPTM UPTM, UNIKL, GMI,
MRSM dan juga daripada bahagian-bahagian dari ibu pejabat
khususnya BPM & BPT.

Terima kasih kepada semua kerana sentiasa memberi sokongan
dan kerjasama dalam memastikan kejayaan program ini dan dalam
masa yang sama menyemarakkan lagi budaya dan warisan bangsa
kita melalui gabungan muzik kontemporari pelbagai genre ini.

Gabungan bersama ini mencerminkan kesepakatan dan komitmen



semua terhadap peranan dan sumbangan dalam menentukan cita-

cita murni kita tercapai.

Sepanjang dua hari ini, bermula hari ini hingga esok, kita akan
menyaksikan satu manifestasi kreativiti melalui Showcase Bakat
Pelajar di Festival Muzik IPMA. Festival ini menjadi satu platform
bagi mencungkil bakat baharu serta menginspirasikan generasi
muda untuk terus mencipta kejayaan dan perkongsian untuk
meraikan kepelbagaian bakat yang ada dalam ekosistem pendidikan
MARA. Malah program seperti ini akan terus mengukuhkan
semangat kebersamaan serta jati diri kita yang menjadi asas

kepada kejayaan MARA selama ini.

SIGNIFIKAN PNGANJURAN PROGRAM FESTIVAL MUZIK IPMA

Hadirin dan anak-anak pelajar yang dikasihi,

10. Festival Muzik ini membuktikan bahawa MARA sentiasa menyokong

11.

kepelbagaian bakat yang ada dalam setiap warganya. Kita mahu
melahirkan graduan IPMA yang bukan sahaja mahir di bengkel
atau dewan kuliah, tetapi juga mempunyai daya kreativiti yang
tinggi, keyakinan diri dan berjiwa besar. "Muzik adalah bahasa
universal yang mampu menyatukan kita, mengasah disiplin dan

membina jati diri."

Pada peringkat Maijlis MARA, kami melihat industri kreatif sebagai

sektor yang mempunyai potensi ekonomi yang luas. Melalui

Festival Muzik IPMA seperti ini dapat membina karakter pelajar
untuk belajar tentang kerjasama kumpulan dan pengurusan masa.
Seni menjadi medium ekspresi yang sihat bagi mengimbangi
tekanan akademik. Kita ingin melihat anak-anak IPMA mampu
menembusi pasaran seni suara, komposisi, dan pengurusan acara

pada peringkat profesional.

KEJAYAAN PELAJAR MRSM DALAM BIDANG MUZIK

Hadirin sekalian,

12. Lebih membanggakan apabila kita turut mencipta kejayaan dalam
bidang muzik ini apabila MARESMAF Wind Orkestra (MAWO) dari
MRSM Ulul Albab FELDA Trolak telah memenangi Anugerah Emas
‘Golden Diploma Award’ bagi kategori penyertaan ‘middle class’ dan
berjaya menewaskan 7 kumpulan orkestra dari 6 buah negara
dalam International Festival of Wind Orchestra Prague, Czech
Republic 2025.

13. Anugerah ini merupakan pengiktirafan tertinggi dalam kategori
tersebut. Kejayaan MAWO ini menjadi bukti bahawa pendekatan
holistik dalam pendidikan MARA mampu melahirkan bakat bertaraf

dunia.

HARAPAN

14. Kepada para peserta, gunakanlah pentas ini untuk mempamerkan

kehebatan anda. Pengalaman yang anda dapat pada hari ini adalah



15.

16.

iimu yang tidak ada di dalam buku teks. Penyertaan yang
menyeluruh daripada pelbagai generasi MARA dengan kehadiran
adik-adik dari MRSM bersama abang dan kakak dari UniKL, UPTM,
GMI, KPTM dan KPM menunjukkan bahawa semangat kekeluargaan
MARA itu sangat kental dari pelbagai generasi (Gen MARA).

Walau di mana pun anda belajar atau apa yang anda pelajari, sama
ada dalam bidang automotif, perniagaan, sains atau teknologi,
bakat seni yang anda miliki adalah nilai tambah yang menjadikan
anda seorang graduan yang unik dan memiliki daya kompetitif yang
tinggi. Kecemerlangan pelajar-pelajar terserlah bukan sahaja dalam
bidang akademik malah dalam penguasaan pelbagai bidang

kemahiran lain (soft skills).

Kepada semua pelajar yang akan membuat persembahan
sepanjang dua hari ini, tahniah dan syabas saya ucapkan. Nikmati
setiap detik di atas pentas ini. Jadikan showcase ini sebagai
kenangan manis sempena Sambutan 60 Tahun MARA. Ucapan
penghargaan juga kepada guru-guru dan pendidik yang sentiasa
berusaha tanpa jemu, memberi bantuan dan sokongan dalam

menyerlahkan lagi bakat seni anak didiknya.



PENUTUPAN

Hadirin sekalian,

17.

18.

19.

20.

Tahniah diucapkan kepada semua yang menyumbang besar atas
kejayaan yang dikecapi MARA pada hari ini. Moga kita terus
mencipta kejayaan dan saya yakin kita mampu melahirkan lebih
ramai pelajar yang cemerlang dalam pelbagai aspek. Pada
kesempatan ini, saya ingin menyatakan bahawa saya akan sentiasa
memberi sokongan penuh kepada usaha-usaha untuk melahirkan

modal insan yang menjadi aspirasi negara.

Akhir kata, sekalung tahniah dan terima kasih diucapkan kepada
jawatankuasa penganjur dan semua pihak yang terlibat sama ada
secara langsung atau tidak langsung dalam menjayakan Festival

Muzik pada kali ini ini.

Terima kasih semua. Moga Festival seperti ini akan dapat
diteruskan pada masa-masa akan datang dan peranan MARA yang
menyambut ulangtahun ke-60 pada tahun ini, akan terus diperkasa
bagi memastikan lebih ramai anak bangsa mampu melangkah lebih

jauh dan berdiri sama tinggi di pentas dunia.

Dengan lafaz Bismillahirrahmanirrahim saya merasmikan Festival
Muzik IPMA sempena Sambutan Hari MARA ke-60.
Sekian, Wabillahi Taufig Walhidayah, Wassalamu’alaikum

Warahmatullahi Wabarakatuh. Terima kasih



